
(«Милдеттүү мамлекеттик социалдык камсыздандыруу максатында Кыргыз Республикасынын жарандарын жекече (индивидуалдык) эсепке алуу жөнүндө» жана «Ички жер которуу жөнүндө» Кыргыз Республикасынын мыйзамдарына) өзгөртүүлөрдү киргизүү тууралуу» Кыргыз Республикасынын Мыйзамынын долбооруна
Маалым кат-негиздеме

Ушул Кыргыз Республикасынын мыйзамынын долбоору Кыргыз Республикасынын Конституциясынын 5 жана 79-беренелерине ылайык иштелип чыккан. 
2015-жылдын 4-августундагы № 216 «Милдеттүү мамлекеттик социалдык камсыздандыруу максатында Кыргыз Республикасынын жарандарын жекече (индивидуалдык) эсепке алуу жөнүндө» Кыргыз Республикасынын мыйзамына өзгөртүүлөрдү жана толуктоолорду киргизүү тууралуу” Кыргыз Республикасынын мыйзамы менен «Милдеттүү мамлекеттик социалдык камсыздандыруу максатында Кыргыз Республикасынын жарандарын жекече (индивидуалдык) эсепке алуу жөнүндө» Кыргыз Республикасынын мыйзамынын 1 жана 7-беренелерине өзгөртүүлөр киргизилген. 
Колдонуудагы мыйзамдар менен каралгандай, күбөлөрдүн, жабырлануучулардын жана жазык сот өндүрүшүнүн башка катышуучуларынын укуктарын коргоо жөнүндө мыйзамдарда каралган учурларды кошпогондо ыйгарылган жеке идентификациялык номер өзгөрүлүүгө жатпайт. 
Азыркы мезгилде мурда берилген жеке идентификациялык номерди өзгөртүүгө объективдүү себептери бар камсыздандырылган адамдар  жаӊы идентификациялык номерди берүү өтүнүчү менен Социалдык фондго кайрылганда аларга өзгөртүүдөн баш тартылууда, анткени жогоруда көрсөтүлгөн Мыйзамдын жоболоруна каршы келет.
Ошону менен бирге, Мыйзамдын долбоору менен жеке идентификациялык номерди обьективдүү себептер пайда болгон учурда өзгөртүү каралган.
Объективдүү себептерге төмөнкү учурларды киргизсе болот:
- жарандык абалдын актылары чөйрөсүндөгү мыйзамдар менен белгиленген учурладрда туулган датасы өзгөрүлгөндө;
- эки же андан көп жарандын жеке идентификациялык номери, иреттик жана контролдук сандары окшош болгондо;
- ыйгарылган жеке идентификациялык номеринде жынысы, туулган датасы ката көрсөтүлгөндө.
Мыйзам долбоору менен ыйгарылган жеке идентификациялык номер эки жана андан көп жарандардын  жеке идентификациялык номерлери бирдей болуп калган жана ыйгарылган жеке идентификациялык номеринде жынысы, туулган датасы ката көрсөтүлгөн учурларда өмүрүндө бир гана жолу өзгөрүлөрү сунушталат.
Андан сырткары, Кыргыз Республикасынын «Жарандык абалдын актылары жөнүндө» мыйзамынын 46 - беренесине ылайык, бала (кыз) асырап алган учурда, туулгандыгы тууралуу актыга өзгөртүүлөр киргизилиши мүмкүн, анын ичинде баланын туулган күнү жөнүндө маалыматтар дагы. Бул учурда жеке идентификациалык номерди дагы өзгөртүүгө байланышкан кыйынчылыктар пайда болот. Кыргыз Республикасынын" Милдеттүү мамлекеттик социалдык камсыздандыруунун максаттары үчүн Кыргыз Республикасынын жарандарын жекече (индивидуалдык) эсепке алуу жөнүндө" мыйзамынын 1 – беренеси жарандык актыларды каттоо мыйзамына ылайык, туулган датасы өзгөргөн учурда ПИН өзгөртүү ченемдери менен толукталат.
Жеке идентификациялык номерин берүү практикасы көрсөткөндөй, Социалдык фонд тарабынан жеке идентификациялык номер берүү структрурасында ар кандай каталар кетирилген, б.а. жарандын жынысын, туулган датасын көрсөткөн сандар жарандын жеке маалыматына туура келбей калган учурлар кездешкен.
Жеке идентификациялык номерди ыйгаруу үчүн жооптуу адамдардын өзүлөрү тараптан, объективдүү себептер боюнча жаӊы идентификациялык номерди ыйгаруу мүмкүнчүлүгү жок, анткени бул Кыргыз Республикасынын мыйзамдарына каршы келет. 
Ошондой эле азыркы мезгилде эки же андан көп жарандарга бир жеке идентификациялык номерди ыйгаруу фактылары аныкталган же эки же андан көп адамдардын бирдей аты-жөнү, туулган датасы жана бирдей жеке идентификациялык номери табылган фактылары бар. Так ушундай учурларда бир адамга жаӊы жеке идентификациялык номерди берүү жана башка адамдын мурдагы жеке идентификациялык номерин сактап калуу зарылдыгы пайда болот. Бирок «Милдеттүү мамлекеттик социалдык камсыздандыруу максатында Кыргыз Республикасынын жарандарын жекече (индивидуалдык) эсепке алуу жөнүндө» Кыргыз Республикасынын мыйзамынын 1 жана 7-беренелерине ылайык аталган жарандарга жаӊы жеке идентификациялык номерди берүү мүмкүн эмес. 
Андан тышкары, тесттик режиминде жарандык абалдын актыларын жазуу органдарындагы автоматташтырылган маалыматтык тутумунда жеке идентификациялык номерлерин ыйгаруусун анализдөөнүн натыйжасында 32 ката ыйгарылган жеке идентификациялык номерлери табылган. 
2015 -жылы ЖААК бөлүмдөрүнүн кызматкерлери тарабынан жарандык абалдын актыларын жазуу органдарындагы автоматташтырылган маалыматтык тутумундагы «Жынысы» маанисинде сегиз баланын, «Туулган датасы» маанисинде жети баланын жеке маалыматтары ката киргизилген. Ошону менен бирге, 2016-жылдын жети айында ЖААК бөлүмдөрүнүн кызматкерлери тарабынан жарандык абалдын актыларын жазуу органдарындагы автоматташтырылган маалыматтык тутумундагы «Жынысы» маанисинде алты баланын, «Туулган датасы» маанисинде он бир баланын жеке маалыматтары ката киргизилген.
Ушуга байланыштуу, укук колдонуу практикасын эске алуу менен сунушталган мыйзам долбоор иштелип чыккан.
Кыргыз Республикасынын «Кыргыз Республикасынын ченемдик укуктук актылары жөнүндө» Мыйзамынын 24-беренесинин 2-бөлүгүнө ылайык эгерде ченемдик укуктук актыны колдонуу үчүн башка ченемдик укуктук актыларга өзгөртүүлөрдү жана толуктоолорду киргизүү зарыл болсо, ченемдик укуктук актынын киргизилүүчү долбооруна ушундай өзгөртүүлөр жана толуктоолор киргизилүүчү башка ченемдик укуктук актылардын долбоорлору тиркелүүгө тийиш.  
Ошол себептен, Кыргыз Республиикасынын «Ички жер которуу жөнүндө» Мыйзамына тиешелүү өзгөртүүлөрдү киргизүү сунушталууда.
Мыйзам долборуунун 2-беренесинин 2-бөлүгү менен Кыргыз Республикасынын Өкмөтүнө өздөрүнүн чечимдерин кабыл алынган Мыйзамга ылайык туура келтирүүнү тапшыруу сунушталууда.
Жогоруда каралган 2-беренесинин 2- бөлүгүн ишке ашыруу максатында  Кыргыз Республикасынын Өкмөтү:
· Кыргыз Республикасынын Өкмөтүнүн 2011-жылдын 5-июлундагы №363 токтому менен бекитилген «Жарандарды жекече эсепке алуу системасына каттоонун жана камсыздандырылган адамдар жөнүндө маалыматтарды Кыргыз Республикасынын Социалдык фондуна берүүнүн тартиби тууралуу» Нускамасына;
· Кыргыз Республикасынын Өкмөтүнүн 2011-жылдын 12-июлундагы № 384 токтому менен бекитилген «Кыргыз Республикасынын дипломаттык жана кызматтык паспорттору жөнүндө» Жобого;
· Кыргыз Республикасынын Өкмөтүнүн 2013-жылдын 2-октябрындагы №550 токтому менен бекитилген «Россия Федерациясынын аймагындагы Кыргыз Республикасынын жарандарын - эмгек мигранттарын мыйзамдуу ишке орноштуруу, социалдык жана пенсиялык камсыздоо максатында "бирдиктүү терезе" тутумундагы мамлекеттик органдардын жана башка уюмдардын өз ара аракеттенүү тартиби жөнүндө» Жобого;
· Кыргыз Республикасынын Өкмөтүнүн 2011-жылдын 7-апрелиндеги №144 токтому менен бекитилген «Кыргыз Республикасында салык төлөөчүлөрдү салыктык каттоо тартиби жөнүндө» Жобого;
· Кыргыз Республикасынын Өкмөтүнүн 2013-жылдын 21-октябрындагы №573 токтому менен бекитилген «Кыргыз Республикасынын калкынын Бирдиктүү мамлекеттик реестри жөнүндө» Жобого;
· Кыргыз Республикасынын Өкмөтүнүн 2013-жылдын 22-майындагы №278 токтому менен бекитилген «Мамлекеттик социалдык камсыздандыруу боюнча камсыздандыруу төгүмдөрүн эсептөөнүн жана төлөөнүн тартиби жөнүндө» Нускамага;
· Кыргыз Республикасынын Өкмөтүнүн 2002-жылдын 29-майындагы №350 токтому менен бекитилген «Кыргыз Республикасынын персонификациялаштырылган документтеринин Мамлекеттик реестри жөнүндө» Жобого;
·  Кыргыз Республикасынын Өкмөтүнүн 2005-жылдын 12-январындагы №10 токтому менен бекитилген «Пенсия дайындоо жана кайра эсептөө үчүн кайрылуунун, пенсиянын бир түрүнөн экинчи түрүнө өтүүнүн тартиби жөнүндө» Жобого;
· Кыргыз Республикасынын Өкмөтүнүн 2007-жылдын 19-октябрындагы №483 токтому менен бекитилген «Кыргыз Республикасынын статистикалык бирдиктерин бирдиктүү мамлекеттик каттоосунун мамлекеттик органдардын ведомстволук реестрлери менен өз ара аракети жөнүндө» Жобого өзгөртүүлөрдү киргизүү зарыл.
Андан тышкары, жогоруда көрсөтүлгөн 2-беренесинин 2-бөлүгүн ишке ашыруу максатында жеке идентификациялык номерин ыйгаруу жөнүндө Нускамасын иштеп чыгуу зарыл.
Ошол эле учурда, Кыргыз Республикасынын Өкмөтүнүн ылайыктуу чечимдерин иштеп чыгуу жана макулдашуу процесси белгилүү бир мөөнөттү талап кылат.
Ошого байланыштуу, Мыйзам долбоорунун 2-беренесинин 1-бөлүгү менен, кабыл алынган Мыйзам расмий жарыяланган күндөн тартып он беш күн өткөндөн кийин күчүнө кирет деп сунушталууда. 
Ушуну менен, белгиленген мыйзам долбоорун кабыл алуу терс социалдык, экономикалык, укуктук, укук коргоочулук, гендердик, экологиялык, коррупциялык кесепеттерге алып келбээрин кошумча маалымдайбыз.
Мындан сырткары, эл аралык мыйзамдарга жана  иштөөдөгү улуттук ченемдерге жүргүзүлгөн талдоонун жыйынтыгы боюнча сунушталган   долбоордун ченемдери колдонуудагы ченемдик укуктук актыларга  каршы келбейт.
Кыргыз Республикасынын ченемдик укуктук актылары жөнүндө  Мыйзамынын  22-беренесинин  талаптарына  ылайык  бул долбоор Кыргыз Республикасынын Өкмөтүнүн расмий  сайтында  коомдук талкуулоо үчүн 2016-жылдын 8-апрелинде жайгаштырылгандыгын билдиребиз. Талкуулоонун жыйынтыгы боюнча эскертүүлөр жана сунуштар түшкөн эмес.  
Мыйзам долбоору жөнгө салуучу таасирди талдоону талап кылбайт, анткени ишкердик иш-аракетти жөнгө салууга багытталган эмес.
Мыйзам долбоорун кабыл алуу мамлекеттик бюджеттен кошумча каржы чыгымдарын  талап кылбагандыгын белгилеп кетмекчибиз. 

